
KUMITAT PERMANENTI DWAR IL-PETIZZJONIJIET


LAQGĦA NRU 11


It-Tnejn, 1 ta’ Ġunju 2020
								
Il‑Kumitat Permanenti dwar il‑Petizzjonijiet iltaqa' fil‑Parlament, il‑Belt Valletta, fl-4.42 p.m.

L-Onor. Joe Mizzi, ippreseda.
    

PREŻENTI

L-Onor. Karl Gouder u l-Onor. Chris Agius kienu preżenti.

MINUTI

Il‑Minuti tal‑Laqgħa Nru 10, li saret fl‑4 ta’ Marzu 2020, kienu kkonfermati.


XOGĦOL QUDDIEM IL-KUMITAT

Il-President tal-Kumitat, l-Onor. Joe Mizzi, ippreżenta għall-informazzjoni tal-Kumitat:

Dok. 11	Lista ta' Petizzjonijiet quddiem il-Kumitat.

Il-Kumitat qabel li s-Segretarja tal-Kumitat kellha tikkuntattja lill-Onor. Stefan Zrinzo Azzopardi u lill-Onor. Chris Said biex tinformahom li l-petizzjonijiet tagħhom ġew riferuti lill-Ministeri kkonċernati. Is-Segretarja kellha wkoll tikkomunika r-risposta li l-Kumitat irċieva mingħand is-Segretarju Permanenti tal-Ministeru għat-Trasport, Infrastruttura u Proġetti Kapitali lill-Onor. Glenn Bedingfield, dwar il-petizzjoni ffirmata minn 320 resident mill-Isla sabiex jiġi introdott servizz ta’ ferry bejn l-Isla u l-Belt Valletta.

Il-Kumitat qabel ukoll li dawn il-petizzjonijiet, ippreżentati fuq is-sit elettroniku tal-Parlament u magħluqin għall-firem għandhom jiġu riferuti lill-Ministeri jew entitajiet oħra konċernati:

· Petizzjoni mis-Sur Edward Zahra, intitolata “Tħaris tal-wirt kulturali fi Triq Pietru Xuereb, Pietà” li ġabret 559 firma;

· Petizzjoni mis-Sur David Lorenzo Alvarez, intitolata “Tħaris tal-wirt kulturali fi Triq Pietru Xuereb, Pietà” li ġabret 548 firma;

· Petizzjoni mis-Sur Jamie Matthew Mercieca, intitolata “Proposta biex Manoel Island issir Park tal-Wirt Nazzjonali” li ġabret 7571 firma;

· Petizzjoni mis-Sinjura Antonietta di Pelino Borg, intitolata “Cleanliness in school bathrooms” li ġabret 8 firem;

· Petizzjoni mis-Sur Anthony Keith Buttigieg, intitolata “Oġġezzjoni għall-mina bejn Malta u Ghawdex” li ġabret 3096 firma;

· Petizzjoni mis-Sinjura Marina Vladimirovna Burke, intitolata “Talba għall-għoti tal-Knisja tal-Madonna tal-Pilar biex tintuża bħala knisja mill-komunità Ortodossa Russa f’Malta” li ġabret 174 firma.

Fir-rigward tal-petizzjoni tas-Sinjura Maria Zammit dwar “Ħatra ta' Uffiċjal Anzjan fis-Servizz Pubbliku" il-Kumitat, wara li ħa inkonsiderazzjoni l-veduti tal-People and Standards Division u s-sentenza tal-Ombudsman fil-każ ikkonċernat, qabel li ma jistax jkompli jikkonsidra t-talba tas-Sa. Zammit.

[bookmark: _GoBack]Il-Kumitat qabel li l-konsiderazzjoni tal-petizzjoni tas-Sur Guiseppe Aquilina dwar 'Kwota ta' nisa Membri Parlamentari' għandha tistenna sakemm il-petizzjoni tagħlaq għall-firem fuq is-sit eletroniku tal-Parlament. Fil-każ tal-petizzjoni l-oħra tas-Sur Aquilina dwar l-immigrazzjoni illegali, il-Kumitat qabel li s-Sur Aquilina jiġi informat li l-petizzjoni tiegħu ġiet riferuta lill- Ministeru għall-Intern, is-Sigurtà Nazzjonali u l-Infurzar tal-Liġi

Fl-4:54 p.m. il-Kumitat ġie aġġornat għal data li kellha tiġi kkomunikata aktar tard.

